
Pou Piblikasyon Imedyat: 8 mas 2013 

GOUVÈNÈ CUOMO ANONSE REPARASYON SÈVIS SOUTH FERRY SUBWAY 

Ansyen Platfòm Kad la Pral Re-Louvri Pandan Y ap Rebati Nouvo Estasyon an 

 

Jodi a, Gouvènè Andrew M. Cuomo te anonse sèvis tren 1 pral retounen  nan platfòm kad estasyon 

metwo South Ferry ki te ravaje nan ouragan an nan premye semèn mwa avril, pou fè deplasman yo vin 

pi fasil pou plis pase 10.000 pasaje chak jou nan pwent sid Manhattan pandan yon rekonstwiksyon 

konplè ap kontinye.  

 

Gouvènè Cuomo di konsa, “MTA gen yon djòb ki long ak difisil k ap tann li pandan l ap atake gwo travay 

rekonstwiksyon vityèl nouvo estasyon tèminal South Ferry ki te inonde avèk dlo ki te gen yon pwofondè 

80 pye pandan Sipè-Ouragan Sandy. Pandan peryòd tan ki long l ap pran pou travay sa a fini, n ap 

retounen nan ansyen estasyon an ki nan konplèks la pou sèvis la, pou fè vwayaj la vin pi fasil ak pi pratik 

pou moun Staten Island yo ak pou lòt moun k ap travay ak vizite zòn sa a.”  

 

Onn tanpèt Sandy te voye yon tòran dlo sale nan estasyon South Ferry nan dat 20 oktòb. Kèk 15 milyon 

galon dlo te plen zòn nan depi nan nivo ray yo pou rive nan nivo mitan etaj la, sa ki te detwi tout sistèm 

elektrik ak mekanik yo ak eleman yo epitou sa te fè yo pa kapab itilize estasyon an. Kòm yon rezilta, 1 

tren kanpe kounye a nan Rector Street, sa ki reprezante yon gwo pwoblèm pou anpil milye pasaje ak 

touris yo chak jou. 

 

Avèk yon estimasyon kalandriye dezan pou repare nouvo estasyon South Ferry, MTA New York City 

Transit te etidye ansyen estasyon kad la dirèkteman anwo ki te sèvi South Ferry jouk nan ane 2009. 

Estasyon an sou yon koub sere epi li egzije platfòm mobil la pwoche dousman nan ekstendè pou elimine 

eka ant platfòm nan ak otoka yo, epi li kapab adapte sèlman pou senk otoka yon tren metwo ki gen  

10 otoka. 

 

Direktè Egzekitif Pwovizwa MTA, Thomas F. Prendergast, di konsa, “Pandan MTA New York City Transit t 

ap evalye enpòtans domaj  nan nouvo estasyon South Ferry, li te vin klè pou tan ki nesesè pou repare li 

ta yon peryòd ki twò long pou bay kliyan nou yo refi pou yon koneksyon dirèk nan pwent sid Manhattan. 

N ap travay pou asire tout eleman ak sistèm yo fonksyone nèt, pwoteje ak fyab anvan reparasyon sèvis 

la nan ansyen estasyon an, men objektif prensipal nou se toujou reparasyon nouvo estasyon South Ferry 

san pèdi tan.”  

Travay pou re-louvri ansyen South Ferry gen ladan yon nouvo pwen koneksyon ant nouvo mitan etaj la 

ak ansyen estasyon kad la, k ap pèmèt yon transfè ant tren 1 ak estasyon Whitehall Street tren R.  

 

Lòt travay la gen ladan modènizasyon ekstendè pwent platfòm mobil la ak re-plasman piston yo ak lòt 

eleman yo. Ekip yo dwe enstale alimantasyon elektrik yo, sistèm televizyon an sikui fèmen pou kontwole 

platfòm nan, entè-kominikasyon pou ede kliyan yo, kamera sekirite ak kominikasyon nan radyo nan 

biwo dispatchè a.  Travay siplemantè ap nesesè pou repare zòn kontwòl pri tikè a, pou repare ekleraj ki 

nan estasyon an ak tinèl toupre yo, pou enstale nouvo ekleraj platfòm nan, epitou pou repare ak re-

pentire miray estasyon an. Estimasyon depans pou retounen ansyen kad South Ferry nan sèvis se  

$2 milyon dola. 

 

Administrasyon Tranzit Federal ranbouse MTA New York City Transit pou yon premye $629.100 dola 

travay reparasyon nan nouvo estasyon South Ferry, ki te gen ladan ponpaj dlo, ranmasaj debri, 

evalyasyon domaj yo ak enspeksyon ekipman yo. 

 

Sa a se premye finansman sa a FTA ranbouse MTA pou depans ki fèt pandan preparasyon pou ouragan 

an jouk nan dat 29 janvye. Se premye seri finansman MTA te resevwa pou ede jwenn sekou apre 

Ouragan Sandy epi pou rebati pi solid. 

 

MTA ap travay nan tèt ansanm avèk FTA pou kontinye ranbouse lajan pou depans rekonstwiksyon 

estasyon ki domaje a. 

